
Pou Piblikasyon Imedyat: 24 jiyè 2013 

 

GOUVÈNÈ CUOMO AGRANDI OPEN.NY.GOV GRASA PLIS PASE 100 FICHYE DONE SOU TRANSPÒ LI 

RANN DISPONIB POU PIBLIK LA 

 

Piblikasyon nouvo enfòmasyon ki soti nan MTA, Port Authority of NY/NJ, DOT, DMV ak Thruway 

Authority Kontinye Ofri Aksè ak Transparans san Parèy nan Enfòmasyon tou Louvri konsènan New York  

 

Gouvènè Andrew M. Cuomo te anonse jodi a nouvo enfòmasyon ki konsènen transpò, te ajoute sou 

Open.ny.gov pou bay piblik la plis aksè nan plis pase 100 fichye done sou transpò, kat, ak tablo. 

Agrandisman san rete Open.ny.gov montre aklè angajman Eta a pou transparans, espwatasyon teknoloji 

pou montre gwo kantite resous eta a ak ankourajman pou angajman pwodiktif ak gouvenman. 

Open.ny.gov se yon zouti enpòtan ki bay moun plis kapasite lè li bay yo done gouvenmantal santralize ki 

gen gwo valè pou yo fè rechèch, esplore, telechaje, ak pataje.  

 

“Depi lansman Open.ny.gov la, nou te pibliye plizyè milyon dosye eta, lokal ak federal epi nou pral 

kontinye agrandi sitwèb sa pou ouvri gouvenman nou an pou Nouyòkè,” te deklare Gouvènè Cuomo. 

“Enfòmasyon sa yo bay Nouyòkè yon resous detaye chèchè ak biznis ka itilize pou etidye rezo ak ajans 

transpò eta a. Done sa yo gen gwo posiblite pou l ankouraje plis inovasyon ak efikasite nan sektè transpò 

a, epi mwen ankouraje Nouyòkè ale esplore Open.ny.gov pou yo patisipe nan gouvenman yo.” 

 

Nouvo enfòmasyon yo gen done ki soti nan Metropolitan Transportation Authority (MTA), Port 

Authority of New York and New Jersey, NYS Department of Motor Vehicles (NYS DMV), NYS Department 

of Transportation (NYS DOT), NYS Thruway Authority (NYSTA), Capital District Transit Authority (CDTA), 

and the NYS Bridge Authority (NYSBA), k ap bay: 

• Statistik Sikilasyon Toulejou MTA ak tablo Pon ak Tinèl MTA ap espwate : Statistik sikilasyon 

toulejou ki montre kantite veyikil (tankou machin, otobis, kamyon ak motosiklèt) ki travèse chak 

pon ak tinèl. 

• MTA Arts for Transit: Ansanm done yo gen enfòmasyon sou divès èv da ki nan tren ak stasyon 

sobwe nan tout rejyon metwopoliten an nan kad Permanent Art Program lan. Done yo bay 

enfòmasyon sou branch ouben stasyon an ak atis ak èv la. 

• Done sou Antre/Soti Sobwe MTA ak Kat: Enfòmasyon sou antre ak soti stasyon sobwe MTA 

tankou divizyon, liy, non stasyon, adrès, posiblite pou achte biyè, ak kantite anpwaye. 

• eNYS Thruway Canal System Boat Launches Map: Kat segman NYS Canalway Trail la, ak adrès 

ranp pou mete bato nan dlo Canal System yo ki egziste deja. Enfòmasyon ki disponib sou chak 

ranp pou mete bato nan dlo gen ladan yo adrès, enfrastrikti pou itilizasyon lajounen, ak paking, 

kanping, twalèt ak dlo potab ki disponib yo. 

• Enpòtasyon ak Espòtasyon Anyèl Otomobil atravè Tèminal Port Authority of NY NJ: Fichye 

done sa reprezante kantite total otomobil ki enpòte ak espote chak ane atravè tèminal maritim 

ki sitiye nan pwopriyete Port Authority nan Pò New York ak New Jersey nan inite machin apati 

ane 2000. 

• 511 NY Events:  Apati ane 2010. Fichye done 511NY la gen ladan enfòmasyon sou achiv 

sikilasyon ak transpò ki soti nan NYS DOT, New York City Department of Transportation, NYSTA, 

ak Niagara International Transportation Technology Coalition (Rejyon Buffalo-Niagara). Dosye a 

gen ladann tout ensidan/aksidan, pwojè konstriksyon, ak evenman espesyal nan Eta New York ki 

te disponib sou kat sikilasyon ak transpò 511NY pou peryòd tan an.  

• Pwojè Thruway Capital ki Planifye, Aktive epi Fini ak Kat: Lis tout pwojè kapital NYSTA ki 

planifye, aktive epi fini, apati lane 2005. Done yo gen ladan yo stati, lokasyon, ane pwojè 

kòmanse, dat finisyon ki prevwa, ak finansman ki apwouve. 

• Fichye Enstalasyon NYS DMV an: Enfòmasyon sou enstalasyon DMV lisansye ki enkli gen ladan 

konsesyonè machin, reparasyon, magazen, stasyon enspeksyon, ak plis. 

 

Nan fichye a genyen tou enfòmasyon sou pye bwa Port Authority New York ak New Jersey plante nan 

New York City; statistik sou pasaje ki abò avyon nan ayewopo Eta New York; done sou kantite ak tip 

veyikil kap fè antre soti nan pwen peyaj Thruway;ak plis ankò. 

 

Nouvo done sa yo vin apre anons Eta New York te vin premye Eta ki pibliye direktiv sou done pwovizwa 

tou louvri li yo epi ki mande pou yo fè komantè piblik sou GitHub, yon platfòm sous enfòmasyon tou 

louvri ki pèmèt yon kolaborasyon ak pataj san kontrent. Pou reponn ak demann kap ogmante a pou 

done tou louvri, Eta New York eseye mete ansanm mas done li yo, epi bay sitwayen kapasite pou yo 

pataje, itilize, inove epi jenere valè ak itilizasyon nouvo resous stratejik sa.  

